
Association of World Reindeer Herders 

Ассоциация «Оленеводы Мира»  

 

 

Visting address: Boaronjarga 1,Kautokeino   Telephone:  +47 78607670 

Postal address:  P.O.Box 109, N-9521 Kautokeino, Norway  Fax:  +47 78607671 
e-mail office:  office@reindeerworld.org    Org.no:   975 345 726 

 

PREASSADIEĐÁHUS: 
 
Mii dáhpáhuvvá sámi boazodoaluin IPPC raportta ja dálkkádatrievdadusaid ektui 
davviguovlluin? 
                                                       
Máilmmi Boazoálbmogiid Searvi (WRH) lea duđavaš go ON dálkkádatlávdegoddi IPPC váldá 
duođalaččat hástalusaid mat čuvvot dálkkádatrievdadusaid oktavuođas dávvin. WRH 
fuolastuvvá das, ahte arktalaš luondduvuođđuduvvon ealáhusat šaddet  váikkuhuvvot 
garrasit davviguovlluid liegganeami geažil, sihke ekonomalaččat ja kultuvrralaččat. 
Boazoálbmogiid Máilmmekongreassa Jakutsk-deklarašuvdna (2005) lea dán cuigon.   
 
Siskkit Finnmárku lea jáhkkimis dat guovlu Norggas gos globala liegganeapmi dáida 
váikkuhit eanemusat boahtte 30-50 jagi. Dáppe sáhttá gaskamearálaš temperatuvra dálvet 
lassánit eambbo go 0,7 gráda juohke 10-jagis, ja njuoskkadat soaitá lassána 10%. Dan 
seammás sáhttá šaddodat nuppástuvvat ja váikkuhit boazodoalu rámmaeavttuid. Mii soaitit 
vásihit ahte temperatuvra dálvet rievddadit ja eanet borgga vurrolagaid buollašiin ja liehmuin. 
Dát gáibida ođđa jurddašeami.   
 
Jusgo riikkaidgaskasaččat ain digaštallet mii dagaha dálkkádatrievdadusaide, de lea dehálaš 
jearrat mo álgoálbmogat ja boazodoallu galget dustet ja gieđahallat dáid rievdadusaid ja 
seammás váldit vára árvvuin ja máhtuin mat dain servodagain gávdnojit juo.  
 
Boazodoallu lea dološ arktalaš ealáhus, mii ovddasta modealla mo hálddašit bistevaččat 
davviguovlluid. Ealáhusa vuođđu lea máhttu, mii lea čohkkejuvvon buolvvaid mielde, ja 
heivehuvvon dálkkádat- ja hálddašanvuogádagaide, mat leat davviguovlluid dovdomearkkat. 
Lea dárbu oažžut duođaštusa dasa mo boazodoalu árbevirolaš máhtu sáhttá geavahit 
unnidan dihte ealáhusa hearkkivuođa dálkkádatrievdadusaide. Mo sáhttá dieđalaš ja 
árbevirolaččat vuođđuduvvon máhttu dás vázzit giehtalagaid ávkkin boahtte buolvvaide?   
Dán galgá digaštallot Álgoálbmogiid riikkaidgaskasaš polárjagi rahpamis,  
(www.IP-IPY.org), guovvamánu 14.b. Guovdageainnus, gosa earret eará 
luonddugáhttenministtar Helen Bjørnøy ja Arktalaš Ráđi dálkkádatraportta, ACIA,  
jođiheaddji, Robert Corell, oasálastiba. Rahpan sisttisdoallá sierra dálkkádatseminára 
guovvamánu 15.-16.b., man lágideaddjit leat Riikkaidgaskasaš Boazodoalloguovddáš, Sámi 
Allaskuvla/Sámi Instituhtta, Gáldu/Álgoálbmotvuoigatvuođaid gelbbolašvuođaguovddáš, 
Máilmmi Boazoálbmogiid Searvi ja Guovdageainnu suohkan ja earát.   

